
1. [bookmark: _Toc199357963]መግቢያ 
በአዲስ አበባ ከተማ አስተዳደር የእሳትና አደጋ ስጋት ስራ አመራር ኮሚሽን  የህብረተሰቡን ግንዛቤ በማሳደግ በህብረተሰብ ተሳትፎ የታገዘ የአደጋ ስጋት መቀነስ፣ መቆጣጠርና የአደጋ ፈንድ ሎጂስቲክስ መልሶ ማቋቋም በተቋሙ ሪፎርም ስራዎች በዝርዝር በማካተት ከየትኛዉም ጊዜ በላቀና ውጤታማ በሆነ መልኩ  በመስራት ላይ ይገኛል፡፡ እነዚህን ስራዎች በተሟላ ለመፈጸም ከከተማዉ አልፎ በአጎራባች ክልሎችና ከተማ አስተዳደሮች የሚገኙ የመንግስት፣መንግስታዊ ያልሆኑና የግል ተቋማት እና ከባለድርሻ አካላት ጋር ሰፋፊ ስራዎችን  እየሰራ ይገኛል፡፡  
በመሆኑም ከፈጣን እድገት ጋር ተያያዞ የሚመጡ በርካታ የአደጋ ደህንነት ስጋቶች በመኖራቸውና በነዚህም ችግሮች ደረጃውንና ወቅቱን የጠበቀ ፈጣን ምላሽ ለመስጠት የህብረተሰቡን አቅም መጠቀም ያስፈልጋል፡፡ ከላይ የሚሰሩ ስራዎች በማዕከል እና በቅርንጫፎች የተሰጡ ተልዕኮዎች ከመሆናቸዉ ባሻገር ሰፊ የህብረተሰብ ንቅናቄና ተሳትፎ የሚጠይቅ በመሆኑ እና ቀጣይነት ባለው መልኩ በማስቀጠልና በተሻለ  ደረጃ የሚሰሩትን በማበረታታት እንዱሁም ሌሎችን በማነሳሳት ያስችል ዘንድ ሞዴል ወረዳዎችን  በአዲስ አበባ ከተማ አስተዳደር እሳትና አደጋ ስጋት ስራ አመራር ኮሚሽን ጋር በጋራና በቅንጀት ለመስራት ሞዴል ወረዳ በመፍጠርና  በማደራጀት የከተማዋ ደህንነት ተጠብቆ የልማት ቀጣይነት እንዲረጋገጥ ለማስቻል ይህ የኮሚሽኑ መ/ቤት የአደጋ ስጋት ስራ አመራር ሞዴል ወረዳ አደረጃጀትና አሰራር ማኑዋል እንደሚከተለው ተዘጋጅቷል፡፡   
1.1. [bookmark: _Toc199357964]የቃላት ትርጓሜ   
· የቃሉ አገባብ ሌላ ትርጉም የሚያሰጠው ካልሆነ በስተቀር በዚህ ማኑዋል ውስጥ፡-
· "ከተማ አስተዳደር "ማለት የአዲስ አበባ ከተማ አስተዳደር ነው
· "ስራ አስኪያጅ" ማለት አዲስ አበባ ከተማ አስተዳደር ስራ አስኪያጅ ማለት ነው፤
· ኮሚሽን" ማለት የአዲስ አበባ ከተማ አስተዳደር የእሳትና  አደጋ ስጋት ስራ አመራር ኮሚሽን ማለት ነው፣፡
· ቅርንጫፍ" ማለት በየክ/ከ የሚገኝ የእሳት አደጋ ስጋት ስራ አመራር ኮሚሽን የታችኛው አገልግልት  የሚሰጥበት ተቋም ነው
· ወረዳ ማለት በአዲስ አበባ ከተማ አስተዳደር ስር የሚገኝ የታችኛው የአስተዳደር እርከን ማለት ነዉ፡፡
· ሞደል ወይም ተምሳሌት ማለት በሚሰጡ ማዘጋጃ ቤታዊ አገልግልቶች እውቀትን የመፍጠር፣ የማግኘት፣ የማደራጀት እና የማካፈል አቅም ያለው፣ በአፈፃፀም እና በአገልግልት አሰጣጡ ውጤታማ የሆነ ማለት ነዉ፣
· የአደጋ ስጋት አመራር /disaster risk management" ማለት ፖሊሲዎችንና ስትራቴጂዎችን በመንደፍ የተሟላ አደረጃጀት፣ ግብዓትና ሙያዊ ዝግጁነት በመፍጠር አደጋ ሳይከሰት አስቀድሞ የመከላከል ሥራን በመሥራት የክስተት ስጋትን መቀነስ፣ አደጋ ሲከሰት መቆጣጠር ሥራን በመሥራት ሊደርስ የሚችለውን ጉዳት መቀነስ እና በአደጋ የተጎዱ የህብረተሰብ ክፍሎችን የማረጋጋትና መልሶ የማቋቋም ሂደትን የሚያጠቃልል ሂደት ማለት ነው፡፡
·  አደጋ (Disaster)" ማለት የማህበረሰብ የአኗኗር፣ የኢኮኖሚያዊና የአካባቢያዊ ሁኔታዎችን የሚያቃውስ፣ ከፍተኛ የህይወት መጥፋትን፣ የንብረት ውድመትንና የአካል ጉዳትን የሚያስከትልና ተመልሶ ለማገገም ከተጎጂው ማህበረሰብ አቅም በላይ የሆነ ከፍተኛ ጥፋት ማለት ነው፣ 
· " የአደጋ ስጋት  ቅነሳ (Disaster risk reduction)" ማለት የተለያዩ ዘዴዎችን በመጠቀም የአደጋ መንስኤ ሊሆኑ የሚችሉ ድርጊቶችን፣ ሁኔታዎችንና ክስተቶችን በመረዳትና በመተንተን የስጋት መቀነሻ እርምጃዎችን በመውስድ የአደጋ ስጋቶችን መቀነስ ማለት ነው፣
· " የአደጋ ዝግጁነት (preparedness)" ማለት አግባብነት ስላለው የአደጋ ስጋት ቅነሳ፣ ስጋቱ የሚያስከትለውን ጉዳቶችንና ተፅዕኖችን መተንበይ፣ ምላሽ መስጠትና ማቋቋም የሚያስችሉ በመንግስት፣ በባለሙያዎች፣ በተቋማትና በህብረተሰቡ ሊተገበሩ የሚችሉ ዕውቀቶችንና አቅሞች መፍጠርና ማደራጀት ማለት ነው፣ 
· ለአደጋ ምላሽ መስጠት (Response)" ማለት ህይወትንና ኢኮኖሚ ለማዳን የጤና ሁከት ተፅዕኖችን ለመቀነስ፣ የህብረተሰቡን ደህንነት ለመጠበቅ፣ በአደጋ ወቅት ህብረተሰቡን ለመርዳት የሚሰጡ የአደጋ ምላሽ አገልግሎቶች ማለት ነው፣ 
· "ለአስቸኳይ ጊዜ ምላሽ" ማለት በአደጋ ጊዜ ሕይወት ለማዳንና የኑሮ መሠረት የሆኑ የገቢ ምንጭን ለመጠበቅ በአደጋ ለተጎዳው ሕዝብ አስፈላጊ የመገልገያ ቁሳቁሶችና አገልግሎቶች የማቅረብና የመስጠት  ሥራዎች፣
· " የአደጋ ክስተት መንስዔ (Hazard)" ማለት ሳይታሰብ ባልታወቀ ጊዜና ሁኔታ ሊከሰት የሚችል ለህይወት መጥፋት፣ ለአካል ጉዳት፣ ለጤና መታወክ፣ ለንብረት ውድመት፣ ለመደበኛ የማህበረሰብ አኗኗር መዛባት፣ ለኢኮኖሚያዊ፣ ማህበራዊና አካባቢያዊ መቃወስ ምክንያት ሊሆን የሚችል ማንኛውም አደገኛ የተፈጥሮና ሰው ሰራሽ ድርጊት ወይም ክስተት ወይም ሁኔታ ማለት ነው፣ 
· "የአደጋ ተጋላጭነት /Vulnerability/ " ማለት  በተፈጥሮ ወይም በሰው ሰራሽ ምክንያቶች  በቀላሉ ለአደጋ ክስተትና ጉዳት መንስዔ ሊሆን የሚችል ቦታ ወይም ድርጊት ወይም ሁኔታ ማለት ነው፣ 
· "ህብረተሰቡ ለአደጋ ስጋት ያለው ግንዛቤ (Public awareness)" ማለት የህብረተሰቡ ስለ አደጋ ስጋት፣ ለአደጋ ክስተትና ጉዳት መንስኤ ሊሆኑ የሚችሉ ሁኔታዎችን በመረዳት ለአደጋ ስጋት ቅነሳ በተናጠልና በጋራ ሊወሰዱ የሚችሉ እርምጃዎችን በተመለከተ የህብረተሰቡ አጠቃላይ የግንዛቤና የዕውቀት ስፋት ወይም ደረጃ ማለት ነው፣ 
· " ቅንጅታዊ አሰራር "ማለት  የኮሚሽን እና የቅርንጫፍ የአደጋ ስጋት ቅነሳ ስራዎችና የሞደል ወረዳ  አደረጃጀት በጋራ አቅደው በጋራ የሚፈጽሙበት ሁኔታ በማመቻቸት የአደጋ ስጋት ቅነሳ ስራውን ውጤታማ እንዲሆን የሚያደርግ አሰራር ማለት ነዉ፡፡
1.2. [bookmark: _Toc199357965]የማኑዋል አላማ 
በከተማ አሰተዳደሩ ተምሳሌትነት የሆነ ወረዳ ለመፍጠር የአደጋ ስጋት ስራ አመራር ዑደትን ወጥ በሆነ መስፈርት በመመዘን ከተማዋንና አካባቢዋን የአደጋ ስጋትን ለመቀነስ ሁሉም ባለድርሻ አካላት የበኩላቸውን ሚና እንዲወጡ ማስቻል ነው፡፡
1.2.1. [bookmark: _Toc199357966]ዝርዝር ዓላማ
· የአደጋ ስጋት ቅነሳ ስራዎችን በማህበረሰብ ተሳትፎ እንዲመራ ማድረግ፤  
· የአደጋ ምላሽ ዝግጁነት አቅምን የባለድርሻ አካላትን ተሳትፎ ባረጋገጠ መልኩ እንዲፈጸም ማስቻል፤
· አደጋ ፈንድ ሎጂስቲክስና መልሶ መቋቋም ስራዎችን ለማህበረሰቡ ተደራሽ ማድረግ፡፡ 
1.3. [bookmark: _Toc199357967]የማኑዋሉ አስፈላጊነትና ወሰን
1.3.1. [bookmark: _bookmark5][bookmark: _Toc199357968]የማኑዋሉ አስፈላጊነት
[bookmark: _bookmark6]በአዲስ አበባ ከተማ አስተዳደር የእሳትና አደጋ ስጋት ስራ አመራር ኮሚሽን ማህበረሰብን ባሳተፈ መልኩ ሰፋፊ የግንዛቤ ማስጨበጫ ስራዎች በተከታታይነት እየሰራ ይገኛል፡፡ ስለሆነም በቀጣይ ተምሳሌት የሆኑ ወረዳዎች ለመፍጠር የአደጋ ስጋት ስራ አመራር ዑደቶች በመመራት የመመዘኛ መስፈርት አዘጋጅቶ መመዘን ካልተቻለ በኮሚሽኑ ተምሳሌት የተባሉት ወረዳዎች ግልጽ ደረጃ እንዲኖራቸው ስለማያደርግ ይህንን ችግር ለመፍታት ወጥ በሆነ የተምሳሌት በማድረግ ሞዴል ወረዳ ለመፍጠር አስፈላጊ  ሆኖ በመገኘቱ፡፡
1.3.2. [bookmark: _Toc199357969]የማኑዋል አጠቃላይ ወሰን
ይህ ማኑዋል በአዲስ አበባ ከተማ አስተዳደር በሚገኙ ሁሉም ወረዳዎች ላይ ተፈጻሚ ሆኖ በሚፈጠሩ ተምሳሌት ወይም ሞዴል ወረዳዎች ላይ ለመመዘን እንደ መመዘኛ መስፈርትነት የሚያገለግል ነዉ፡፡
1.4. ለኮሚሽኑ ሞዴል ወረዳ መፍጠሩ የሚሰጠው ጥቅም/ፋይዳ/
· የማህበረሰብ ተሳትፎን እንዲፈጠር ያደርጋል፤
· የሰለጠነ የሰዉ ሃይል እንድኖር ያደርጋል፤ 
· ግንዛቤ መፍጠር የሚችል ሃይል እንድኖር ያደርጋል፤
· የአካባቢዉን የአደጋ ደህንነት እንድጠበቅ ያደርጋል፤ 
· የአደጋ ጊዜ ጥሪዎችን ለማስተናገድ /ምላሽ ለመስጠት/ አጋዥ ይሆናል፤
· የተለያዩ የተፈጥሮና ሰው ሰራሽ አደጋዎችን በፍጥነት ምላሽ ለመስጠት ያግዛል፤  
· በአካባቢያዊ ጉዳዮች ላይ ለመተባበርና አደጋ ስጋት ስራ አመራር ግንኙነትን ለማጠናከር ይረዳል፡፡ 
1.5. ለማህበረሰቡ የሚሰጠው ጥቅም/ፋይዳ/   
· እሳትና ሌሎች ድንገተኛ አደጋ ስጋትን ለመቀነስ ያስችላል፤ 
·  በአደጋዎች ሊደርስ የሚችለውን የሞት፣ የአካል ጉዳት እና የንብረት ውድመትን ይቀንሳል፤
· የህብረተሰቡን አደጋን የመከላከልና የመቆጣጠር አቅምን ለማሳደግና ግንዛቤ ያሳድጋል፤ 
·  የማህበረሰቡን የአደጋ ስጋት ስራ አመራር ግንኙነት ለማሳደግና በፕሮግራሙ ላይ ተሳታፊ እንዲሆኑ ያደርጋል፡፡
1.6.ሞዴል ወረዳው የሚያገኘው ጥቅም 
· በአደጋ ስጋት ስራ አመራር ሞዴል ወረዳ  መሆን በራሱ ከአደጋ ስጋት ቅነሳ የጸዳ መሆን ነዉ፤  
· ለህብረተሰቡ አገልግሎት እርካታን የመጨመር እድል ይሰጣል፤
· ወረዳዉ ከማህበረሰቡ ጋር ያለውን ግንኙነት የተሳለጠ ያደርገዋል፤
· የእኔነት/የባለቤትነት ስሜትን ይፈጥራል፤  
· በራስ የመተማመንና ለወረዳዉ ክብር እንዲጨምር ያደርጋል፤  
·  ደስታንና እርካታን ይሰጣል፤
·  ማህበራዊነትን፣ መተሳሰብን፣ መተጋገዝን፣ያጠናክራል፤
·  አርአያ መሆንን ያጎናፅፋል፤  
· ማህበረሰብን ለመርዳት ዕድል ያስገኛል፤
·  የመማር እድልንና አዲስ ክህሎትን ይፈጥራል፤ 
·  ተጨማሪ ልምድንና መረጃን ያስገኛል፤
·  ለሥራ ፈጠራ ዕድልን ይከፍታል፤ 
·  የመሪነት እድሎችን ይፈጥራል፤ 
· ሽልማትን ያስገኛል፤  
·  ለሰብዓዊነት ርህራሄ ተነሳሽነትን ይጨምራል፤ 
·  ምቹ የሆነ የመኖሪያና የስራ አካባቢ እንዲፈጠር ያደርጋል፡፡  
1.7. ሞደል ወረዳ በመፍጠር ረገድ የአደጋ ስጋት ቅነሳ ሚና 
· የሞደል ወረዳ  ለአደጋ ስጋት ቅነሳ ሥራ ከፍተኛ አቅም ስለሆነ በተቀናጀ መንገድ ስራዎችን ማከናወን፤
· ለአደጋ ስጋት ቅነሳ የግንዛቤ ማስጨበጥ ሥራ እገዛ ማድረግ፤
· የአደጋ ስጋት ቅነሳ አገልግሎት ሥርዓትን የተከተለ ሲሆን አደጋ ከመከሰቱ በፊት ለአደጋ ክስተት የሆኑ መንስኤዎችን በመከላከል ስጋቶችን መቀነስ፤
· የአደጋ ዝግጁነትን ስራዎችን መስራት፤  
· አደጋ ምን ጊዜም ቢሆን በማህበረሰብ ውስጥ የሚከሰትና የሚኖር ስለሆነ አደጋ ከመከሰቱ በፊት ሰፊ ስራ እንዲሰራ ማድረግ፤
· የአደጋ ስጋት ቅነሳ ትምህርት መስጠት፤
· በማህበረሰቡ ላይ የአደጋ ስጋት ቅነሳና ማቅለያ ስራዎች የእኔነት  ስሜት  እንዲኖረው  በሁሉም  ተግባራት  ንቁ ተሳታፊ  እንዲሆን ከፍተኛ ሚና መጫወት፤
· የማህበረሰብ የግንዛቤ ማስጨበጫ ንቅናቄ መድረክ መፍጠር፤
· ለአደጋ ስጋት ተጋላጭ የሆኑ ቦታዎችን ማህበረሰቡ ጥቆማ እንዲሰጥና የማቅለያ እርምጃ እንዲወሰድ የአሰራር ስርዓት መዘርጋት፡፡    
1.8 ሞደል ወረዳ በመፍጠር ረገድ የአደጋ ምላሽ ሚና
· ለአደጋ የተጋለጡና በድንገተኛ አደጋ የተጎዱ ሰዎችን መርዳት፤
· ለአደጋ ፈጣን ምላሽ የመስጠት፤  
· በህንፃ ፍርስራሽ የተያዘን የማዳን ስራ መስራት፤
· የህይወትና ንብረት ማዳን ስራ መስራት፤
· የአደጋ መሳሪያዎችን ሁልጊዜም ዝግጁ ማድረግ፤
· የንብረት ውድመትን መቀነስ፤
· በአደጋ ለቆሰሉ የመጀመሪያ ህክምና እርዳታ መስጠት፤  
· የአደጋ ጊዜ ጥሪ መቀበልና ማስተናገድ፤
· በእስታንዳርድ መሰረት አግልግሎት መስጠት፡፡    
  1.9 ሞደል ወረዳ በመፍጠር ረገድ የአደጋ ፈንድ ሎጂስቲክስና መልሶ ማቋቋም ሚና  
· በማህረሰቡ የመኖሪያ ቤቶች የሚደርሱ እሳትና ሌሎች ድንገተኛ አደጋዎች የአስቸኳይ ጊዜ እርዳታ እና ድጋፍ ማድረግ፤
· የአደጋ መረጃ መቀበያ ስልኮችን በአግባቡ ይዘው እንዲደውሉ ማስገንዘብ፤ 
· ከአደጋ በኋላ የተጎዱትን ከህብረተሰቡ እና ባለድርሻ አካላትጋር በቅንጅት መስራት፤ 
· የአእምሮ ስነ ልቦና ድጋፍ ማድረግ፤
· በአደጋ ለተጎዱ ማህበረሰብ ከተለያዩ ድጋፍ ሰጪ ተቋማቶች ፈንድ በመሰብሰብ የመልሶ ማቋቋም ስራ መስራት፡፡

1.10 የሞዴል ወረዳ ማህበረሰብ ሚና  
· ለአደጋ ክስተት መንስኤ ሊሆኑ የሚችሉ ድርጊቶችን በመለየት ለአደጋ ክስተት መንስኤ ከመሆናቸው በፊት ስጋቶች እንዲወገዱና ምላሽ እንዲያገኙ በየደረጃው ለሚገኙ የኮሚሽኑ መዋቅርና ለሚመለከታቸው አካላት ጥቆማ መስጠትና ማሳወቅ፤
· የአደጋ ክስተቶችን ለመቀነስ በሚከናወኑ ስራዎች በዕውቀት በጉልበት አስተዋፅኦ ማድረግ፤ 
·  የአደጋ ቅነሳ ስራን በማህበራዊ መገናኛ ዘዴዎች (ዕቁብ፣ ዕድር ወዘተ…)  መረጃዎችን መለዋወጥ፤
· ለአደጋ ስጋት ተጋላጭ የሆኑ ግንዛቤ የሚያስፈልጋቸው ነዋሪዎችን በመለየት ስራ ላይ መሳተፍ፤
· ህብረተሰቡ ኮሚሽኑ በሚሰጣቸው አገልግሎቶች ላይ ያለውን አስተያየት እንዲሰባሰብ በማድረግ እንቅስቃሴ ላይ አስተዋጽኦ ማበርከት፤
· ለእሳት አደጋ ምላሽ አገልግሎት የሚውሉ ሀይድራንቶችን ተገቢውን ጥበቃና እንክብካቤ ማድረግ፤ 
· ህብረተሰቡ የአደጋ ጊዜ ስልክ ቁጥሮችን በአግባቡ መዝግቦ መያዝ፤
· በከተማችን የሚከበሩ ህዝባዊና ሀይማኖታዊ በዓላት ከአደጋ ክስተት ነፃ እንዲሆኑ ከሚመለከታቸው አካላት ጋር በቅንጅት መስራት፤ 
· የአደጋዎችን ክስተት ለመቆጣጠር በሚደረግ ጥረት ተገቢውን ሚና መጫወት፤ 
· ከአካባቢ ማህበረሰብ አቀፍ ፖሊስ አገልግሎት ጤና ኤክስቴንሽን ጋር እና ከሌሎች ባለድርሻ አካላት ጋር በአደጋ ስጋት ቅነሳ ዙሪያ ተቀናጅቶ መስራት፤
· በምላሽ አሰጣጥ ሂደት ከተቋሙ አመራሮች ፣ሰራተኞችና ፀጥታ አካላት ጋር በመቀናጀት አዋኪ ነገሮችን መከላከል፤
·  የተጎዱና የተፈናቀሉ አካላት ምላሽ በመስጠት ሂደት መሳተፍና አስፈላጊውን  ሰብአዊ ድጋፍ መስጠት፤
በየአካባቢው በሚደረጉ ማናቸውም ኩነቶች ላይ ከኮሚሽኑ እና ሌሎች ባለድርሻ አካላት ጋር በመሆን በአደጋ ምክንያት ከቤት ንብረታቸው የተፈናቀሉና የተጎዱ የህብረተሰብ ክፍሎችን መጠለያ በመስራት፣ ምግብና ሌሎች ቁሳቁሶችን በማቅረብ፣ የመጀመሪያ የህክምና እርዳታ በመስጠት፣ ወዘተ እገዛ ያደርጋል፡፡
[bookmark: _Toc199357970]ክፍል ሁለት
[bookmark: _Toc199357971]2. የአደጋ ስጋት ስራ አመራር ሞደል ወረዳ አደረጃጀት
[bookmark: _Toc199357972] 2.1 የአደጋ ስጋት ስራ አመራር ሞዴል ወረዳ በከተማ፣ በቅርንጫፍና በወረዳ ደረጃ አደረጃጀት ይኖረዋል፡፡ በዚሁ መሰረት፣ 
     2.1.1 በከተማ አስተዳደር ደረጃ የአደጋ ስጋት ስራ አመራር ሞደል ወረዳ አስተባባሪ ኮሚቴ ኮሚቴ 7(ሰባት) አባላት ይኖሩታል፡፡   
· በከተማ ስራ አስኪያጅ  ………………………   ሠብሳቢ
· የከተማ አስተዳደር ህብረተሰብ ተሳትፎና በጎ ፈቃድ ማስተባበሪያ ጽ/ቤት………ም/ሰብሳቢ  
· የአደጋ ስጋት ቅነሳ ዘርፍ ………….………….. ፀሐፊ
· ከጽዳት አስተዳደር ቢሮ ………… …..አባል 
· ከተማ ውበትና አረንጓዴ ልማት ቢሮ ……አባል  
· የምግብና መድሃኒትና ቁጥጥር ቢሮ ……. አባል 
· አካባቢ ጥበቃ ባለስልጣን ………..… አባል ኮሚቴ ይሆናል፡፡ 
[bookmark: _Toc199357973]2.1.2. በክ/ከተማ ደረጃ የአደጋ ስጋት ስራ አመራር ሞደል ወረዳ አስተባባሪ ኮሚቴ ኮሚቴ 7(ሰባት) አባላት ይኖሩታል፡፡   
· የክ/ከተማ ስራ አስኪያጅ  ………………………   ሠብሳቢ
· የክ/ከተማ ህብረተሰብ ተሳትፎና በጎ ፈቃድ ማስተባበሪያ ጽ/ቤት …………ም/ሰብሳቢ  
· የቅርንጫፍ ጽቤት ስራ አስኪያጅ ………….………….. ፀሐፊ
· ከጽዳት አስተዳደር …………….. ………..አባል 
· ከተማ ውበትና አረንጓዴ ልማት ጽ/ቤት ……አባል  
· የምግብና መዳህኒትና ቁጥጥር ጽ/ቤት ………...… አባል 
· አካባቢ ጥበቃ ጽ/ቤት …………..… አባል ኮሚቴ ይሆናል፡፡ 




2.1.3 በወረዳ ደረጃ የአደጋ ስጋት ስራ አመራር ሞዴል ወረዳ አስተባባሪ ኮሚቴ        
· የወረዳዉ ስራ አስኪያጅ -------------------------ሰብሳቢ
· ህብረተሰብ ተሳትፎና በጎ ፈቃድ ማስተባበሪያ ጽ/ቤት ሃላፊ----------------ም/ሰብሳቢ
·  የብሎክ አደረጃጀት ሰብሳቢ/ በጎ ፍቃደኛ-------------------------------------- ፀሀፊ
· ከማህበረሰቡ አካል የተመረጡ ተፅኖ ፈጣሪዎች 2 አባላቶች ይሆናል፡፡
[bookmark: _Toc199357974]2.2 የአስተባባሪ ኮሚቴ አባላት ኃላፊነትና ተግባራት 
· ተግባሩን ለመምራት የሚያስችል ዕቅድ በማዘጋጀት  
· የሥራ ሥምሪት በመስጠት
·  ክትትልና ድጋፍ ማድረግ፣  
· ቅንጅታዊ አሠራሩን እንዲጠናከር ማድረግ፣  
· የሥራ አፈፃፀሞችን ሪፖርት በማዘጋጀት መገምገም፣   
· አስተባባሪ ኮሚቴው እንደ አስፈላጊነቱ ሌሎች ተጨማሪ ኃላፊነትና ተግባራት ይኖራቸዋል፡   
[bookmark: _Toc199357975]2.3. በቅርንጫፍ እና በወረዳ የሚኙ አስተባባሪ ኮሚቴው ሰብሳቢ፣ ም/ሰብሳቢና ፀሐፊ
[bookmark: _Toc199357976]2.3.1 የስራ ድርሻ 
ሀ. ሰብሳቢ  
· የአደጋ ደህንነት ስራዎችን በበላይነት መምራትና ማስተባበር፣ ቅንጅታዊ አሰራሮችን ማረጋገጥ፣ስራው ተናባበቢ መሆናቸውን ማረጋገጥ፣ 
ለ. ምክትል ሰብሳቢ  
· ሰብሳቢው በሌለበት ተክቶ ይሰራል 
ሐ. ጸሃፊ 
· ስራዎችን በተቀናጀ አግባብ አደራጅቶ ይይዛል፤ 
· ቃለ ጉባዔዎችን ይይዛል፤ 
·  የዉይይት አጀንዳዎችን ይቀበላል፣ ያሳውቃል 


[bookmark: _Toc199357977]ክፍል ሶስት
3. [bookmark: _Toc199357978]የአደጋ ስጋት ስራ አመራር ሞዴል ወረዳ መስፈርቶች    
በአደጋ ስጋት አስተዳደር ውስጥ "ሞዴል ወረዳ" ተጋላጭነትን ለመቀነስ እና አደጋዎችን የመቋቋም አቅምን ለማሳደግ ስትራቴጂዎችን በብቃት የሚተገበር ሆኖ አንድ ወረዳ ሞደል ለመባል የሚስፈልጉ ዋና ዋና መስፈርቶች ያካትታል። ሞዴል ወረዳን የሚገልጹ ቁልፍ መመዘኛዎች/መስፈርቶች/ የሚከተሉት ናቸው፡፡
[bookmark: _Toc199357979]3.1. የአደጋ ግምገማ እና ካርታ ስራ (Risk Assessment and Risk Mapping)
· በወረዳው ውስጥ ያሉ የአደጋ ስጋት ቦታዎች መለየት፤ 
· የተጋላጭ ትንተና መሰራቱ፤ 
· ተለይተው የታወቁ የአደጋ መንስኤዎችን ለማረጋገጥ ታሪካዊ መረጃዎችን እና የሜትሮሎጂ ሪፖርቶችን ስለመጠቀማቸው፤
· የጂ አይ ኤስ መሳሪያዎችን በመጠቀም የአደጋ መንስኤ ካርታዎችን ስለመዘጋጀታቸው ።
· የህዝብ ጥግግት መረጃን በአደጋ መንስኤ ካርታዎች ስለመካተታቸው፤
· ለአደጋ የተጋለጡ ወሳኝ መሠረተ ልማቶች ስለመለየታቸው (ለምሳሌ ትምህርት ቤቶች፣ ሆስፒታሎች)
· የማህበረሰብ የአደጋ ስጋት ግንዛቤ ዳሰሳዎች ስለመካሄዳቸው፤
· ከፍተኛ ቅድሚያ ለሚሰጣቸው ቦታዎች የአደጋ ፕሮፋይሊንግ ስለመዘጋጀታቸው፤
· የአደጋ ጊዜ መጠለያዎች ካርታ ተዘጋጅተው ተደራሽ ስለመሆናቸው፤
· የአደጋ ጊዜ ተሸከርካሪዎችን የሚያስገባ መንገዶች ስለመኖራቸ፤
· የድልድይ ደህንነት ፍተሻዎች ስለመከናወናቸው።
3.2. [bookmark: _Toc199357980] የተጋላጭነት ግምገማ፡-
· ተጋላጭ የሆኑ አካላት ስለመለየታቸው (ለምሳሌ፡ ሴቶች፣ ህጻናት፣ አረጋውያንና አካል ጉዳተኞች)
· ማህበረ-ኢኮኖሚያዊ ሁኔታዎችን (ለምሳሌ፣ የድህነት ደረጃዎች፣ ማንበብና መጻፍ ደረጃ) ስለመለየታቸው፤
· የቤቶች የተገነቡበት ቁስ አካል ስለመለየቱ፤ 
· ጂኦግራፊያዊ ሁኔታዎችን ከግምት ስለመግባታቸው (ለምሳሌ፡ የወንዞች ቅርበት)፤
· የፍሳሽ  መውረጃ ዲች ስፋት እና መፀዳታቸው ስለመለየት፤
3.3. [bookmark: _Toc199357981] የመረጃ አሰባሰብ ትንተና ሪፖርት ማድረግ ፡-
· በዳሰሳ መጠይቆች እና በማህበረሰብ ግብአቶች የመነሻ መረጃ መሰብሰብ፤
· በማመሳከር የመረጃን ተዓማኒነት ማረጋገጥ (የማህበረሰብ አስተያየት፣ የባለሙያ አስተያየት ማካተት)፤
· ወቅታዊ ግምገማ ሪፖርቶችን ማዘጋጀት፤
· ሪፖርቶችን ለባለድርሻ አካላት ማካፈል (ለምሳሌ፡ መንግስት፣ መንግስታዊ ያልሆኑ ድርጅቶች፣ ማህበረሰብ)።
3.4. [bookmark: _Toc199357982]የማህበረሰብ ተሳትፎ እና መስተጋብራቸው (Community Engagement and Participation)
· በአደጋ ስጋት ቅነሳ የማህበረሰቡ ተሳትፎ (ከፈሳሽና ደረቅ ቆሻሻ አወጋገድ ስርዓቱ የተሳለጠ መሆኑ፤ማህበረሰቡ ስለ አደጋ ስጋት ቅነሳ ያለው ግንዛቤ ያደገ በመሆኑ መሬት ላይ ያለው ሃቅ፤በአደጋ ስጋት ንቁ ተሳታፊ የሆነ የብሎክ ነዋሪ መኖሩ)፤
· የሰለጠነ የብሎክ እና በጎ ፍቃደኛች አደጋ ስጋት ቅነሳ አስተባባሪ ኮሚቴ መኖር፤
· በቤት ለቤት የተለጠፈ ስቲከር ብዛት 					
3.5. [bookmark: _Toc199357983]ትምህርት እና ግንዛቤ (Education and Awareness)
· በአደጋ ስጋት ቅነሳ፤ምላሽና በድህረ አደጋ መልሶ ማቋቋም የማህበረሰብ የንቅናቄ መድረክ ስለመዘጋጀቱ፤
· የተለያዩ መድረኮችን በመጠቀም የማህበረሰቡን ተወካይ ስልጠና እንዲያገኙ በማድረግ  የግንዛቤና ስርጸት ስራዎች መሰራታቸው ማረጋገጥ፤
· ድንገተኛ አደጋ ምላሽ ላይ የሚሳተፉ በጎ ፍቃደኞች ስለመኖራቸው፤
· በአደጋ ደህንነት ላይ የስልጠና ፍላጎት ስለመለየታቸው።
3.6. [bookmark: _Toc199357984]ዝግጁነት እና ምላሽ እቅድ ማውጣት (Preparedeness and Response Planning)
· የአደጋ ዝግጁነት አቅምንና የምላሽ አሰጣጥ ኩነት ልምምድ (Drills) መደረጉ፤
· ለአስቸኳይ ፈጣን ምላሽ ለመስጠት የሚያስፈልጉ ግብዓቶች በተገቢውና በተደራጀ መንገድ መቀመጣቸው፤
· ሃይድራንቶች የተተከሉበት ወረዳ መሆኑን ማረጋገጥ፤
· በአደጋ ግዜ የመዉጫና መግቢያ መንገዶች መኖራቸዉ፤
· የአደጋ ግዜ እቅድ/pre incident plan/ መዘጋጀት፤ 
· የቅድመ ማስጠንቀቂያ ሥርዓቶች ተግባራዊ ሁኔታ (ለምሳሌ፣ አላርም፣ የሞባይል ማንቂያዎች፤) ስለመኖሩ፤
· የማህበረሰብ እውቀት ስለመለየታቸውና ስለመጠቀማቸው( ከአደጋ ቦታ ለመልቀቅ፣ የማቅለያ እርምጃ ለመውሰድ) 
3.7 የመሠረተ ልማት እና የአካባቢ አስተዳደር (Preparedeness and Response Planning)
· የተሰሩት መሰረተ ልማቶች አደጋን መቋቋም የሚችሉ መሆናቸው፤
· የአደጋ ስጋትን ለመቀነስ ዘለቄታዊ የሆነ የመሬት አጠቃቀምና ከባቢያዊ አያያዝ ልምዶች መኖራቸው፤
· በአካባቢ አስተዳደር የDRR እቅዶች ውስጥ ማህበረሰቡ ስለመሳተፋቸው፤
· የአካባቢ DRM ኮሚቴዎች ስለመኖራቸው፤
· የድሮ ያረጁ የሕዝብ ሕንፃዎች (ለምሳሌ ትምህርት ቤቶች፣ ክሊኒኮች) እንደገና ስለመታደሳቸው፤
· የጎርፍ መውረጃ መስመሮች ግንባታ ስለመከናወናቸው፤
· የወንዝ ዳርቻዎችን እና ወንዞችን ድጋፍ ግንብ ስለመገንባታቸው፤
· ከአደጋ በኋላ የአእምሮ ጤና ድጋፍ ስርዓቶች ስለመዘጋጀታቸው
3.8 መስተጋብር እና ትብብር (Coordination and Collaboration)
· የአደጋ ስጋትን ለመቀነስ ከአከባቢው አመራሮች፤መንግስታዊ ያልሆኑ ተቋማት እና ከማህበረሰቡ ተወካዮች ያለው ቅንጅት የተሳለጠ አሰራር መፍጠር፤
· በአደጋ ጊዜ የተሳለጠና የተደራጀ የመረጃ ልውውጥ መኖሩ፤ 
· አጠቃላይ የአደጋ ስጋት ስራ አመራር ሪፖርቶችን ስለመዘጋጀታቸው፤
· በመንግሥታዊ እና መንግስታዊ ባልሆኑ ድርጅቶች መካከል ቅንጅት ስለመፈጠሩ፤
· በDRR እቅድ ውስጥ ብዙ ተቋማቶች (ጤና፣ግብርና፣ትምህርት) ያሳትፉ መሆናቸው።
3.9 ክትትል እና ግምገማ (Monitoring and Evaluation)
· የአደጋ ስጋት ስራ አመራር ልምዶችና ውጤቶች ክትትልና ድጋፍ ማድረግ፤
· የሚወጡ ደንቦች መመሪያዎች አፈጻጸማቸውን በተመለከተ ክትትልና ድጋፍ ማድረግ፤
· ለሥርዓተ-ፆታ-ስስነት አደጋ ስጋት ስራ አመራር መለኪያዎችን ማካተታቸው፤
· ውጤታማነትን ለመገምገም ከአደጋ በኋላ ግምገማዎችን ስለማካሄዱ፤
· በግምገማ ውጤቶች ላይ በመመርኮዝ የአደጋ ስጋት እና የደህንነት እርምጃዎችን መተግበራቸው።


3.10 የሃብት ማሰባሰብ (Resource Mobilization)
· የአደጋ ስጋት ስራ አመራርን ለማሳለጥደህንነቱ የተጠበቀ ሃብት ስለመኖሩ፤
· ሃብቶችን ለማሰባሰብ የተደረገ ጥረት (እቁብ ፤እድር…)፤
· ከአጋር አካላቶችና የውጭ የገንዘብ ድጋፍን (ለምሳሌ፣ እርዳታዎች፣ ሽርክናዎች) ለመሰብሰብ የተደረገ ስራ፤
· ውጤታማ የሀብት አጠቃቀምን በኦዲት ስለመቆጣጠራቸው።
3.11 የፖሊሲ ማዕቀፍ (Policy and Institutional Framework)
· የአደጋ ስጋት ቅነሳን የሚደግፉ የአካባቢ ፖሊሲዎች ስለመውጣታቸው፤
· የአደጋ ስጋት ስራ አመራር የማካተት ዕቅድ በልማት ዕቅድ ስለመካተቱ፤  
· የአካባቢ DRM ስትራቴጂዎች ከብሔራዊ ማዕቀፎች ጋር ማጣጣም።

[bookmark: _bookmark11][bookmark: _Toc199357991]     4.4.1	ሰንጠረዥ 1፤ በቅርንጫፍ ደረጃ የምዘና ኮሚቴ አደረጃጀት

	ተ.ቁ
	ኮሚቴው የሚተደራጅበት የስራ ሂደት
	ኃላፊነት
	የኮሚቴው አባላት
ብዛት

	1
	የቅርንጫፉ ስራ አስኪያጅ
	ሰብሳቢ
	1

	2
	የወረዳ ስራ አስኪያጅ
	ም/ሰብሰቢ
	1

	3
	የአደጋ ስጋት ጥናትና ትግበራ ዳይሬክተር
	ፀሃፊ
	1

	4
	የወረዳ ህብረተሰብ ተሳትፎና በጎ ፍቃደኛ ማስተባበሪያ ጽ/ቤት ቡድን መሪ/ባለሙያ
	አባል
	1

	5
	የአደጋ ስጋት ጥናትና ህብረተሰብ ተሳትፎ ቡድን መሪ/ባለሙያ
	አባል
	1

	ድምር
	
	5






[bookmark: _bookmark12][bookmark: _Toc199357992]        4.4.2	ሰንጠረዥ 2፤ በማዕከል የምዘና ኮሚቴ አደረጃጀት
	ተ.ቁ
	ኮሚቴው የሚተደራጅበት የስራ ሂደት
	ኃሊፊነት
	የኮሚቴ አባላት ብዛት

	1
	የአደጋ ስጋት ቅነሳ ዘርፍ
	            
	ሰብሳቢ
	1

	2
	የክ/ከተማ ስራ አስኪያጅ
	ም/ሰብሰቢ
	1

	3
	የአደጋ ስጋት ጥናትና ትግበራ ዳይሬክተር	
	ፀሃፊ
	1

	4
	የክፍለ ከተማ ህብረተሰብ ተሳትፎና በጎ ፍቃደኛ ማስተባበሪያ  ጽ/ቤት	
	አባል
	1

	5
	የመዕከል ህብረተሰብ ተሳትፎ ቡድን መሪ
	አባል
	1

	ድምር
	
	5

             4.5 የምዘና ውጤት አሞላልና ደረጃዎች
[bookmark: _bookmark14][bookmark: _Toc199357994]                    4.5.1 የምዘና የውጤት አሞላል
	ተ.ቁ
	ጠቅላላ ያገኘውየምዘና ውጤት
	ደረጃዎች

	1
	ከ85-100% ያገኘ
	ሞዴል ወረዳ  ይባላል

	2
	ከ50.01-84.99% ያገኘ
	እጩ ሞዴል ወረዳ ይባላል 

	3
	ከ50% በታች ያገኘ
	ለሞዴል እጩነት ያልበቃ ወረዳ ይባላል


ሞዴል ወረዳ ውጤት የሚሰጠው የምዘና ኮሚቴው በመመዘኛ መስፈርቱ አማካኝነት እዚያው መስክ ላይ በጋራ እየተስማሙ በአንድ ቅጽ ላይ ብቻ እንዱሞሉ በማድረግ ነው፡፡ የምዘና ውጤት የሚሞላዉ ከዚህ በታች ባለዉ ሰንጠረዥ መሰረት  ይሆናል፡

       5. የሞዴል ወረዳዎች መብት፤ግዴታና ተጠያቂነት 
[bookmark: _Toc199357996]            5.1 የሞዴል ወረዳዎች መብቶች 
· በአደጋ ስጋት ስራ አመራር ዙሪያ ከመሰማራቱ በፊት በቂ ግንዛቤና እውቀት እንዲኖረው የሥልጠና አገልግሎት የማግኘት መብት አለው፤
·  ስለሚያከናውነው የአደጋ ስጋት ስራ አመራር ተግባራት እና ስለሚጠበቅበት ኃላፊነት የተሟላ መረጃ የመጠየቅና የማግኘት መብት አለው፤ 
· አገልግሎት ለመስጠት የሚያስችለውን ግብአቶችን የማግኘት መብት ይኖረዋል፣ 
·  አገልግሎቱ ከሰጠ በኃላ አገልግሎት ስለመሰጠቱ የሚያረጋግጥ መረጃ የማግኘት መብት አለው፣ 
· የተለያዩ ስልጠናዎችን የመጠየቅና የመጠቀም መብት አላቸው 
[bookmark: _Toc199357997]            5.2. ግዴታዎች 
· የተሰጠውን ሃላፊነት ስራ ላይ ማዋል፣ 
·  በተደረገ የጋራ ስምምነት መሰረት መስራት ፣ 
·  ለአገልግሎት አሰጣጥ እንድያግዝ የተሰጡ ግብዓቶችን በአግባቡ መጠቀም፣ 
·  በአገልግሎት አጋጣሚ የሚያገኛቸውን የተቋሙንም ይሁን የተገልይ ሚስጥርን መጠበቅ፣ 
·  ህብረተሰቡን በቅንነት በታማኘነት ያለ አድሎዎ አገልግሎት መስጠት፣ 
[bookmark: _Toc199357998]            5.3 ተጠያቂነት 
· የሞዴል ወረዳዎች ከአደጋ የጸዳ ያለማድረግ ተጠያቂ ያደርጋል 
· የግለሰብ እና የተቋሙን ሚስጥር ያለመጠበቅ ተጠያቂ ያደርጋል
· የተሰጠን የሞዴል ወረዳዎች በአግባቡ ያለመከታተል ተጠያቂ ያደርጋል

